
Devakritopanishatsara Shiva Stava

தே³வக்ரு’தோபநிஷத்ஸார ஶிவஸ்தவ:

ப்³ரஹ்மைவ த்வம் த்ரிதோ⁴ர்த்⁴வஸ்த்வம் க³தி: புஷ்டிர்மஹேஶ்வர: ।
விஶ்வஞ்ச விஶ்வாதீதஸ்த்வம் ஹுதம் ப்ரஹுதமேவ ச ॥ 22॥
க்ரு’தம் சாக்ரு’தமேதே ச பரமம் ச பராயணம் ।
நாராயணாதி³ஜநகோ ஹ்யர்யம்ணோ வருணஸ்ய ஹி ॥ 23॥
ஜநிதா த்வம் ததா² வாயோர்த்³யாவாபூ⁴ஸ்யோர்மஹேஶ்வர: ।
ஸர்வேஶஸ்ஸர்வஸாக்ஷீ ச ஸர்வ ஏவம் த்வமேவ ஹி ॥ 24॥
அக்³ராஹ்யஸ்ஸர்வபூ⁴தேஷு ஸர்வேந்த்³ரியகு³ணாதிக:³ ।
அலிங்கோ³ஸ்யஶரீரஸ்த்வம் வ்யாபகஶ்ச ஸநாதந:॥ 25॥
வாமநம் த்வாம் மஹாதே³வம் ஸர்வேதே³வா உபாஸதே ।
த்வத்தோ ஜாதம் ஜக³ச்ச²ம்போ⁴ ஸ்தி²தம் த்வய்யேவ லீயதே ॥ 26॥
த்வத்தோ நாஸ்தி ப்ரு’த²க்கிஞ்சிந்ந பி⁴ந்நம் பரமார்த²த:॥ 27॥
அஜாம் மாயாம் லோஹிதஶுக்லக்ரு’ஷ்ணாம் ப³ஹூநஸ்மாஞ்ஜநயந்தீம் ஸரூபாம் ।
அஜஸ்த்வமேகோ ஜுஷமாணோऽநுஶேஷே ஜஹாத்யேநாம் பு⁴க்தபோ⁴கா³மஜஸ்த்வம்
॥ 28॥
மாயாம் து ப்ரக்ரு’திம் வித்³யாந்மாயிநம் து மஹேஶ்வரம் ।
தவாவயவஸம்பூ⁴தைர்வ்யாப்தம் ஸர்வமித³ம் ஜக³த் ॥ 29॥
நேஹ நாநாஸ்தி கிஞ்சித்³வை த்வத³தி⁴ஷ்டி²தமேவ ஹி ।
த்வாமவஜ்ஞாய து³ர்மேதா: ⁴ க்ரு’தக்ரு’த்யோऽபி⁴மந்யதே ॥ 30॥
ந ஸாம்பராயம் ப்ரவிதா³ம பா³லா மூடா⁴ வயம் கேவலம் த்வத்³விஹீநா: ।
கிஞ்சித்த்ரு’ணம் சாலயிதும் ச நேஶாஸ்த்வம் நோ க³தி: பரமம் சாஸி ஶம்போ⁴ ॥ 31॥
த்வயாவ்ரு’தம் லோகமித³ம் ஸமக்³ரம் கோ வா ஹீநம் சேததே த்வத்³விஹீந: ।
ஏகோ ருத்³ரஸ்த்வம் ஹி ஸர்வஸ்ய கர்தா விஶ்வாதீத: பரமஶ்சேதகோऽஸி ॥ 32॥
ஸர்வபூ⁴தாதிக³ஶ்சாத்மா கோஶாதீத: பராத்பர: ।

தே³வக்ரு’தோபநிஷத்ஸார ஶிவஸ்தவ:

மஹாக்³ராஸஸ்த்வமேவேஶ ம்ரு’த்யுஸ்த்வது³பஸேசந:॥ 33॥
ஓத³நம் தவ பூ⁴தேஶ ப்³ரஹ்மக்ஷத்ரம் ஜக³த்ததா² ।
ப்³ரஹ்மபுச்ச²ம் ப்ரதிஷ்டா² த்வம் ஶாந்திரக்ஷரமேவ ச ॥ 34॥
ஹ்ரு’தி³ஸ்தா² தே³வதாஸ்ஸர்வா ஹ்ரு’தி³ ப்ராணே ப்ரதிஷ்டி²தா: ।
ஹ்ரு’த³யம் புருஷோऽஸி த்வம் திஸ்ரோ மாத்ரா: பரஶ்ச ஸ:॥ 35॥
ஓங்கார: ப்ரணவோ வ்யாபீ ஹ்யநந்தோऽநந்தவிக்ரம: ।
தாரம் ஸூக்ஷ்மம் வைத்³யுதஸ்த்வம் ஶுக்லம் ஸர்வஶரீரக³ம் ॥ 36॥
ஈஶாநோ ப⁴க³வாந் ருத்³ரோ மஹாதே³வஸ்த்வமீஶ்வர: ।
பரம் ப்³ரஹ்ம பரம் தா⁴ம பர: பார: பராயண:॥ 37॥
ஶூரோ வீர: புருஷோ பூ⁴தஸம்ஸ்தோ²விஶ்வோ விஶ்வேஶ: ப்ராணத³ஶ்சாவ்யயாத்மா ।
சக்ஷுஷஶ்சக்ஷுஶ்ஶ்ரோத்ர ஏவ த்வமீஶ மநஸோ மநோ பு³த்³தே⁴ர்போ³த்³தா⁴ த்வமேவ
॥ 38॥
பதி: பதீநாம் பஶவோ வயம் சாப்யஸ்மாநஹோ பாஸி ததா²த்ஸி தே³வ ।
த்வது³த்³ப⁴வம் ஸர்வமீஶஸ்த்வமேகோ நாநேவ பா⁴ஸி புருஷஸ்ய மாயயா ॥ 39॥
திலேஷு தைலம் த³தி⁴நீவ ஸர்பிராபஸ்த்ரோதஸ்வரணீஷு வஹ்நி: ।
ஏவம் ப்ரோதம் த்வய்யத்³விதீயே மஹேஶ த்வஜ்ஜம் த்வல்லம் த்வத³நம் சைததே³வ ॥
40॥
ந வித்³யதே கு³ணகர்மாதி³ நாமரூபாதி³ஶக்திர்ஜ்ஞாநஶக்த்யா விபி⁴ந்ந: ।
ஹ்ரு’த³யஸ்த்வம் பூ⁴தப⁴வ்ய: புராணோ ஹ்யேகோ வீரோ வேத³கு³ணைகவேத்³ய:॥ 41॥
ஓங்காராதி³ஸ்வரரூபோ மஹேஶ விதா⁴மா த்வம் வரணீயஸ்ததா²ணு: ।
மஹாந் ஜேதா ஜிக்³யஶ்சாபராஜிதோ ஹ்யப்⁴ராவகாஶ: க²ஞ்ச கஞ்ச த்வமேவ ॥ 42॥
விப்⁴ராட் ஸம்ராட் பூ⁴மதா⁴மா த்வமேவ பிதாஸி மாதா ப்⁴ராத்ரு’கஶ்சாதி³வேத்³ய: ।
ருஜாம் ஹரஸ்த்வம் பி⁴ஷக்பாபஹீநோ ஹ்யபாணிபாதோ³ நிர்விகாரஸ்த்வமாத்மா ॥
43॥
ஸ்வயம் பா⁴ந: பர ஏகோ ஜ்யோதிரேவ த்வத்தோ ந ஓஜஸ்த்விஷ்டதமோऽஸ்தி தே³வ:
।
த்வம் ந தி³வா நைவ ராத்ரிஸ்த்வமீஶஸ்த்வம் ஸீமா விஶ்வதஶ்சக்ஷுரீஶ:॥ 44॥
ந வேதா³ந்தா நாபி வேதா³ஶ்ச தே வை தவ ஜ்ஞாநம் மநஸைவாத்³ய வ்ரு’த்தம் ।

தே³வக்ரு’தோபநிஷத்ஸார ஶிவஸ்தவ:

ஆகாஶ: ப்ரு’தி²வீ ஸலிலம் ச வாயுஸ்தேஜஶ்சாஸி ப்ரதி²தம் தே ஜக³ச்ச ॥ 45॥
விஶ்வஸ்ய நேதா விஶ்வப⁴ர்தா த்வமீஶஸ்தவ ஜ்ஞாநாத்ஸர்வமேவேஹ விந்தே³த் ।
தவாஜ்ஞாநாந்மோஹிதாஸ்ஸர்வ ஏவ தவ ப்ரஸாதா³த³ம்ப³யா போ³தி⁴தாஸ்ஸ்ம: ॥
46॥
அவஸ்தா²தீத: பர ஆத்மா த்வமேவ ப்³ரஹ்மைவ த்வம் ஸம்ஸரஸ்யாதி³ரூப: ।
விஶோகோ விம்ரு’த்யுரஜிக்⁴ரு’த்ஸோऽபிபாஸஶ்ஶரீரஹீநோऽப்யஜர: புராண:॥ 47॥
ரு’தம் ஸத்யம் நாமரூபாதிக³ஸ்த்வம் தவாமேயரூபம் கோ ஹி வேதே³த³மேவ ।
ரு’சோ அக்ஷரே பரமஸ்த்வம் மஹேஶ நாந்யத்வத்தோ யத்³ப⁴வேதே³த³மார்தம் ॥ 48॥
நாந்யத்³ரு’க்பஶ்யதி பஶ்யகஸ்த்வம் த்³ரு’ஷ்டேர்த்³ரு’ஷ்டா வாச்யவாசாதி³ஹீந: ।
வித்³யாதீ⁴ஶஸ்ஸ்வர ஏகோ மஹேஶஸ்த்வமேவ த்வம் வேத³ யோऽஸீஶ ஏவ ॥ 49॥
நமஸ்தேஹரஸே ஶோசிஷே தே நமஸ்தேஅஸ்த்வர்சிஷே தே³வதே³வவிஶ்வாதீ⁴ஶஶங்கரோ
வேத³வேத்³ய: ।
அந்யத்தபந்து ஹேதயோ கோ⁴ரரூபா ப⁴க்தேஷு த்வம் ஶிவோ ப⁴வ ஶத்ரூநஸ்மாகம்
ஜஹி ஶூலேந ஶம்போ⁴ ॥ 50॥
ய இமம் விஶ்வம் பு⁴வநம் யாஸி ஜுஹ்வத்³த³ஷ்டி: ப்ரத²மோ வோ மந:பத்³மஸம்ஸ்த:²
।
த்வமாஶிஷம் த்³ரவிணம் தே⁴ஹி ஶம்போ⁴ விஶ்வகர்தா மநஸா ஸம்ப்ரத்³ரு’ஶ்யோ
தா⁴தா விதா⁴தா பரமேப்யஸந்த்³ரு’க் ॥ 51॥
தேஷாமிஷ்டாநி தவ பாத³பூஜயா ஸர்வம் லப⁴த்யேவ ந ஹி ஸம்ஶயோऽத்ர ।
த்வம் நோ மாதா த்வம் பிதா சோபநேதா மாதா ப³ந்து: ⁴ பரமோவை கு³ருஸ்த்வம் ॥
52॥
த்வம் தே³வேஷு ப்ரதி²தோ நாமதஸ்த்வேக ஏவேத³ம் ருத்³ரஸ்த்வா மநாக்பூர்வஸூரா:
।
வேத்தும் ச த்வாம் நூதநாஶ்சாபி ஶம்போ⁴ ஹ்யபூதபூர்தம் ஜக³தே³கம் த்வயார்தம் ॥
53॥
யத்³பூ⁴தஜாலம் நிகி²லம் வை விஸ்ரு’ஷ்டமேதாத்³ரு’ஶம் த்வாம்
ந வித³ந்தி கேசித்³த்³த்³ரு’ஷ்ட்யாந்தரேண பரிபஶ்யந்தி மூடா: ⁴ ।
மாயாநீஹாரப்ராவ்ரு’தாஶாஸ்த்ரஜந்யா:அஸூஸ்த்ரு’ப்யா போ⁴க³பா⁴ஜோ பு⁴வ: கே ॥
54॥

தே³வக்ரு’தோபநிஷத்ஸார ஶிவஸ்தவ:

யஜ்ஞைர்தா³நை: காமகாமைஶ்ச பா³லா தி³வ: பர: ப்ரு’தி²வ்யாஸ்த்வம் பரஶ்ச ।
தே³வாஸுரைஸ்த்வம் புரோ மூட⁴க³ர்போ⁴ பூ⁴தாநாம் த்வம் மஹிமா க³ர்ப⁴ரூப:॥ 55॥
கஸ்த்வாம் வேத³ பூ⁴தவர்கை³ர்விஹீநம் வேதை³ர்விஶ்வம் யத்வ லீநம் த்வயீஶே ।
அஜ த்வந்நாபௌ⁴ ஜக³தே³தத்³விசித்ரம் மத்⁴யேऽபிதம் யஸ்மிந் விஶ்வம் பு⁴வநம் ச
த்வமேவ ॥ 56॥
ததோ க³ந்த⁴ர்வா ஓஷதீ⁴ஶோऽபி ஶம்போ⁴ ஸர்வேந்த்³ரியாணி மநஸா த்வாம் நமாம: ।
ஹ்ரு’தா³ பஶ்யந்தி மநஸா மநீஷிணோ யே ப்³ரஹ்மமந்வாந உபாஸதே த்வாம் ॥ 57॥
த்வாமீத்³ரு’ஶம் கூ³ட⁴மநுப்ரவிஷ்டம் ஸஹைவ ஸந்தம் ந விஜாநந்தி தே³வா: ।
விஶ்வஸ்ய சக்ஷுர்விஶ்வவக்த்ரோருபா³ஹுர்விஶ்வஸ்பதிர்பு⁴வநஸ்யாஸ்ய கோ³ப்தா
॥ 58॥
த்³யாவாபூ⁴மீ த்வத்த ஏவேத்³த⁴ரஶ்மிஸ்ஸூர்யோ ப்⁴ராஜதி கே² ஸோமதாரைர்க்³ரு’ஹைஶ்ச
।
நாந்யே ஜாநந்தி தவ ப⁴க்த்யா விஹீநா ஹ்யஜாதம் த்வாமீஶம் ஶரணம் ப்ரபந்நா: ॥
59॥
॥ இதி ஶிவரஹஸ்யாந்தர்க³தே மாஹேஶ்வராக்²யே தே³வக்ரு’தோபநிஷத்ஸார
ஶிவஸ்தவ:॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 54 -

தே³வக்ரு’தோபநிஷத்ஸ்துதி: । 22-59॥

- .. shrIshivarahasyam . mAheshvarAkhyaH prathamAMshaH . adhyAyaH 54 -

devakRRitopaniShatstutiH . 22-59..

Notes:

Deva-s தே³வா: eulogize Śiva ஶிவ as The One Who is Almighty and Above All, as

propounded in The Upaniṣat உபநிஷத் - the mystery that rests underneath the external

system of things.

Encoded and proofread by Ruma Dewan

Devakritopanishatsara Shiva Stava

4 sanskritdocuments.org



தே³வக்ரு’தோபநிஷத்ஸார ஶிவஸ்தவ:

